
Narayaneeyam Dashakam – 8 
Pralayavarnanam 

 

ēvaṃ tāvat prākṛtaprakṣayāntē brāhmē kalpē hyādimē labdhajanmā । 
brahmā bhūyastvatta ēvāpya vēdān sṛṣṭiṃ chakrē pūrvakalpōpamānām 

॥1॥ 

sō'yaṃ chaturyuga sahasramitānyahāni tāvan mitāścha rajanīr bahuśō 

nināya । 
nidrātyasau tvayi nilīya samaṃ svasṛṣṭaihi naimittika pralayamāhu ratō'sya 

rātrim ॥2॥ 

asmādṛśāṃ punarahar mukha kṛtyatulyāṃ sṛṣṭiṃ karōt yanudinaṃ sa 

bhavat prasādāt । 
prāg brāhmakalpa januṣāṃ cha parāyuṣāṃ tu supta prabōdhana samāsti 

tadā'pi sṛṣṭiḥ ॥3॥ 

pañchāśa dabda madhunā svavayōrdharūpam ēkaṃ parārdha mativṛtya hi 

vartatē'sau । 
tatrāntya rātrijanitān kathayāmi bhūman paśchād dināvataraṇē cha bhavad 

vilāsān ॥4॥ 

dināvasānē'tha sarōjayōniḥ suṣupti kāmastvayi sannililyē । 

jaganti cha tvajjaṭharaṃ samīyuhu tadēda mēkārṇa vamāsa viśvam ॥5॥ 

tavaiva vēṣē phaṇirāji śēṣē jalaikaśēṣē bhuvanē sma śēṣē । 

ānanda sāndrānu bhavasvarūpaḥ svayōganidrā parimudritātmā ॥6॥ 

kālākhyaśaktiṃ pralayāvasānē prabōdhayēt yādiśatā kilādau । 

tvayā prasuptaṃ parisuptaśakti-vrajēna tatrākhila jīvadhāmnā ॥7॥ 

chaturyugāṇāṃ cha sahasramēvaṃ tvayi prasuptē punaradvitīyē । 

kālākhya śaktiḥ prathama prabuddhā prābōdhayattvāṃ kila viśvanātha ॥8॥ 

vibudhya cha tvaṃ jalagarbhaśāyin vilōkya lōkānakhilān pralīnān । 

tēṣvēva sūkṣmāt matayā nijāntaḥ - sthitēṣu viśvēṣu dadātha dṛṣṭim ॥9॥ 

tatas tvadīyādayi nābhirandhrāt udañchitaṃ kiñchana divyapadmam । 

nilīna niśśēṣa padārthamālā-saṅkṣēparūpaṃ mukulāyamānam ॥10॥ 

tadēta dambhōruha kuḍmalaṃ tē kalēbarāt tōyapathē prarūḍham । 
bahirnirītaṃ paritaḥ sphuradbhiḥ svadhāmabhir dhvāntamalaṃ nyakṛntat 

॥11॥ 

samphullapatrē nitarāṃ vichitrē tasmin bhavad vīryadhṛtē sarōjē । 

sa padmajanmā vidhirāvirāsīt svayam prabuddhākhila vēdarāśiḥ ॥12॥ 

asmin parātman nanu pādmakalpē tvamittha mutthāpita padmayōniḥ । 

anantabhūmā mama rōgarāśiṃ nirundhi vātālayavāsa viṣṇō ॥13॥ 

II sadaa sarvatra govinda naama sankeerthanam govindaa govindaa II 

